
2. (a) Esboniwch statws a swyddogaeth y Guru Granth Sahib mewn Sikhiaeth. 
[15] 


 
Heb amheuaeth, mae’r Guru Granth Sahib yn bwysig dros ben o fewn Sikhiaeth. Mewn 
gwirionedd byddai llawer o Sikhiaid yn dadlau nad oes dim byd sy’n bwysicach. Y rheswm 
am hyn yw ei statws unigryw a holl bresennol o fewn y gymuned a’r ffydd Sikhaidd. Gellir 
olrhain ei statws yn ôl i amser Guru Gobind Singh a benderfynodd na fyddai ei olynydd yn 
berson, ond yn hytrach yn llyfr, a chyhoeddodd y byddai’r Guru Granth Sahib yn Guru byw. 
Ers yr amser hwnnw, mae Sikhiaid wedi ei ystyried fel yr awdurdod eithaf. Dyma pam y bydd 
ystafell neu le arbennig yn cael ei neilltuo ar ei gyfer yng nghartrefi Sikhiaid fel lle i ddarllen 
ac astudio’r athrawiaethau. Mae gan y Guru Granth yr un statws ag unrhyw un o’r deg Guru 
arall a’u hathrawiaethau. Felly, caiff yr un driniaeth fanwl ac ymroddedig â Guru byw. Yn y 
Gurdwara, bydd chauri yn cael ei chwifio drosto ac fe’i rhoddir i orffwys yn ei ystafell ei hun 
ar ddiwedd dydd. Daw ei statws hefyd o awdurdod ei athrawiaethau. Mae’n cynnwys 
athrawiaethau’r deg Guru arall. Mae’n rhoi gweledigaeth bwysig iawn i’r Sikhiaid o natur Duw 
a phwysigrwydd cael ffydd lwyr ynddo ef. Mae ei neges ynghylch iachawdwriaeth hefyd yn 
rhoi iddo statws sy’n cefnogi’r gred Sikhaidd sylfaenol nad yw cast, defod ac asgetigiaeth yn 
bwysig, dim ond myfyrdod a ffydd barhaus yn Nuw. Enghraifft glir arall o’i statws o fewn y 
gymuned a’r ffydd Sikhaidd yw na all unrhyw benderfyniad gael ei wneud gan unrhyw 
gynulliad Sikhaidd heblaw bod Guru Granth Sahib yn bresennol. 
 
Mae’r Guru Granth Sahib yn ganolog i ddefodau ac arferion Sikhaidd. Ni ellir ystyried unrhyw 
seremoni Sikhaidd yn gyflawn heb ei pherfformio ym mhresenoldeb y Guru Granth Sahib. 
Dyma hefyd ffynhonnell yr athrawiaethau a’r pregethau a gyflwynir yn y Gurdwara. I Sikhiaid 
unigol, mae gan y Guru Granth Sahib ran amlwg yn eu bywyd bob dydd, gan y byddan 
nhw’n troi at y Guru Granth Sahib ynghylch llawer o faterion. Y term am hyn yw vak lao. 
Defnyddir y Guru Granth Sahib ym mhob defod newid byd. Mae’n rhaid eu cyflawni i gyd yn 
ei bresenoldeb. 
 
Fel y gallwn weld, mae gan y Guru Granth Sahib statws unigryw a rôl arbennig iawn o fewn 
Sikhiaeth. 
 












2. (a) Esboniwch statws a swyddogaeth y Guru Granth Sahib mewn Sikhiaeth. 
[15] 


Mae’r Guru Granth Sahib yn bwysig iawn i’r Sikhiaid am ei fod yn rhoi cyfarwyddyd iddyn 
nhw ar fyw eu bywyd. Fel rheol, mae’r Guru Granth Sahib yn cael ei gadw yn y lle o 
addoliad sef y gurdwara. 
 
Mae Sikhiaid yn ystyried y Guru Granth yn Guru byw ac mae’n cynnwys holl athrawiaethau 
Guru Nanak. Fe’i rhoddir ar blatfform uchel, fel ei fod yn uwch na phawb arall. Ni ddylai 
addolwyr bwyntio eu traed i gyfeiriad y Guru Granth gan fod hyn yn cael ei ystyried yn 
amharchus. Hefyd, pan fydd addolwyr yn mynd i’r gurdwara i glywed darlleniadau’n cael eu 
darllen, ni ddylen nhw ar unrhyw gyfrif droi eu cefnau at y Guru Granth Sahib gan fod hyn 
yn cael ei ystyried yn amharchus. 
 
Mae gan y Guru Granth ei le ei hun i orffwys. Ar ôl cwblhau’r addoliad, bydd Sikhiaid yn 
cario’r Guru Granth yn uwch na’u pennau neu’n sicrhau bod y Guru Granth yn uwch na 
nhw eu hunain er mwyn ei roi yn ôl i orffwys yn ei le tan y bydd yn cael ei ddarllen y tro 
nesaf. Y tro nesaf y bydd y Guru Granth yn cael ei ddefnyddio, bydd yn cael ei gario’n uwch 
na phawb arall. Yn ystod yr addoliad, cyflwynir aberthau gan eu rhoi yn agos i’r Guru 
Granth. Mae Sikhiaid yn gwneud hyn am eu bod yn ystyried mai’r Guru Granth yw un o’r 
elfennau pwysicaf mewn Sikhiaeth. Bydd Sikhiaid yn chwifio gwyntyll uwchben y Guru 
Granth ac yn canu ac yn addoli’r Guru Granth wrth iddo gael ei gludo i’w le. Pan fydd 
Sikhiaid yn ymweld â’r gurdwara i addoli’r Guru Granth Sahib, byddan nhw’n gwneud yn 
siŵr eu bod nhw’n diosg eu hesgidiau. 
 
Mae Sikhiaid yn dilyn yr athrawiaeth a argraffwyd yn y Guru Granth ac yn credu’r hyn sydd 
ynddo. Guru Nanak oedd yn gyfrifol am roi’r Guru Granth Sahib at ei gilydd, felly mae ei 
holl athrawiaethau’n cael eu gwerthfawrogi a’u dilyn gan Sikhiaid eraill. 

Disgrifyddion Bandiau Cyffredinol UG 
 


Band Amcan Asesu AA1 – Cwestiynau Rhan (a)   15 marc 


 
Dangos gwybodaeth a dealltwriaeth o grefydd a chred, yn cynnwys: 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 

13-15 marc 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon ragorol yn yr ateb.  


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac 
enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 

10-12 marc 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb.  


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 

7-9 marc 


 Gwybodaeth a dealltwriaeth gywir a pherthnasol ar y cyfan o grefydd a chred.  


 Ateb boddhaol sy'n bodloni prif ofynion y cwestiwn a osodwyd yn gyffredinol. 


 Ceir cydlyniad, eglurder a threfn o safon foddhaol yn yr ateb.  


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth 
ac enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 

4-5 marc 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a 
pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o 
dystiolaeth ac enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 

1-3 marc 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a 
pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o 
dystiolaeth ac enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau o 
ddoethineb, lle bo'n briodol. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
 


D.S.   1 marc ar y mwyaf y dylid ei roi i ateb sy'n dangos 'gwybodaeth ar ei phen ei hun' yn unig. 


0  Dim gwybodaeth berthnasol. 

2. (a) Esboniwch statws a swyddogaeth y Guru Granth Sahib mewn Sikhiaeth. 
   [AA1 15] 


 
Efallai y bydd ymgeiswyr yn cynnwys rhai neu'r cyfan o'r canlynol, ond 
dylid rhoi credyd am bwyntiau perthnasol eraill. 
 


 Mae statws y Guru Granth Sahib i'w weld nid yn unig yn honiadau 
dogmatig yr athrawiaeth, ond yn fwy yn ei agwedd o barch ac ymroddiad 
tuag at weledigaethau'r Gurus byw ynglŷn â natur Duw a phwysigrwydd 
ffydd lwyr yn Nuw. 


 Cyhoeddodd Guru Gobind Singh bod y Guru Granth Sahib yn Guru byw 
ac yn olynydd iddo. Dyma awdurdod pennaf y Sikhiaid gan y caiff ei 
ystyried yn Guru byw. Yn aml, clustnodir lle neu ystafell arbennig mewn 
cartrefi Sikhaidd ar gyfer y Guru Granth Sahib fel lle i ddarllen ac astudio ei 
ddysgeidiaeth.  


 Mae ganddo'r un statws ag unrhyw un o'r Gurus eraill a'u dysgeidiaeth. 
O ganlyniad i hyn, caiff ei drin â'r un ymroddiad manwl â Guru byw, e.e. 
chwifir chauri drosto a'i roi i orwedd a gorffwys gyda'r nos.  


 Mae unrhyw benderfyniad a wneir gan gynulliad hefyd yn cael ei wneud 
ym mhresenoldeb y Guru Granth Sahib. 


 Mae statws y Guru Granth Sahib i'w weld yn awdurdod ei neges nad yw 
iachawdwriaeth yn amodol ar gast, defod neu asgetigiaeth, ond ar 
fyfyrdod cyson ar enw Duw ac ymdrochi yn ei bresenoldeb.  


 Mae'n ffynhonnell o awdurdod o ran deall natur Duw a phwysigrwydd bod 
â ffydd yn Nuw.  


 Mae pwysigrwydd swyddogaeth y Guru Granth Sahib i'w weld yn y ffaith 
yr ystyrir nad yw unrhyw seremoni Sikhaidd yn gyflawn oni chaiff ei 
pherfformio ym mhresenoldeb y Guru Granth Sahib.  


 Mae ganddo swyddogaeth hefyd fel ffynhonnell o addysgu ar gyfer 
pregethau. 


 Mae'r Guru Granth Sahib yn chwarae rhan bwysig ym mywydau Sikhiaid 
am eu bod yn troi ato yn ddyddiol am gyngor. Yr enw ar y broses hon yw 
vak lao. 


 Mae swyddogaeth y Guru Granth Sahib i'w gweld yn y defnydd a wneir 
ohono mewn defodau newid byd megis priodas a seremonïau enwi. Rhaid 
i bob un gael eu cyflawni ym mhresenoldeb y Guru Granth Sahib. 
 


Nid rhestr wirio gaeth yw hon, cofiwch roi credyd am unrhyw atebion 
dilys eraill. 


 
  












2. (a) Esboniwch statws a swyddogaeth y Guru Granth Sahib mewn Sikhiaeth. 
[15] 


 
Heb amheuaeth, mae’r Guru Granth Sahib yn bwysig dros ben o fewn Sikhiaeth. Mewn 
gwirionedd byddai llawer o Sikhiaid yn dadlau nad oes dim byd sy’n bwysicach. Y rheswm 
am hyn yw ei statws unigryw a holl bresennol o fewn y gymuned a’r ffydd Sikhaidd. Gellir 
olrhain ei statws yn ôl i amser Guru Gobind Singh a benderfynodd na fyddai ei olynydd yn 
berson, ond yn hytrach yn llyfr, a chyhoeddodd y byddai’r Guru Granth Sahib yn Guru byw. 
Ers yr amser hwnnw, mae Sikhiaid wedi ei ystyried fel yr awdurdod eithaf. Dyma pam y bydd 
ystafell neu le arbennig yn cael ei neilltuo ar ei gyfer yng nghartrefi Sikhiaid fel lle i ddarllen 
ac astudio’r athrawiaethau. Mae gan y Guru Granth yr un statws ag unrhyw un o’r deg Guru 
arall a’u hathrawiaethau. Felly, caiff yr un driniaeth fanwl ac ymroddedig â Guru byw. Yn y 
Gurdwara, bydd chauri yn cael ei chwifio drosto ac fe’i rhoddir i orffwys yn ei ystafell ei hun 
ar ddiwedd dydd. Daw ei statws hefyd o awdurdod ei athrawiaethau. Mae’n cynnwys 
athrawiaethau’r deg Guru arall. Mae’n rhoi gweledigaeth bwysig iawn i’r Sikhiaid o natur Duw 
a phwysigrwydd cael ffydd lwyr ynddo ef. Mae ei neges ynghylch iachawdwriaeth hefyd yn 
rhoi iddo statws sy’n cefnogi’r gred Sikhaidd sylfaenol nad yw cast, defod ac asgetigiaeth yn 
bwysig, dim ond myfyrdod a ffydd barhaus yn Nuw. Enghraifft glir arall o’i statws o fewn y 
gymuned a’r ffydd Sikhaidd yw na all unrhyw benderfyniad gael ei wneud gan unrhyw 
gynulliad Sikhaidd heblaw bod Guru Granth Sahib yn bresennol. 
 
Mae’r Guru Granth Sahib yn ganolog i ddefodau ac arferion Sikhaidd. Ni ellir ystyried unrhyw 
seremoni Sikhaidd yn gyflawn heb ei pherfformio ym mhresenoldeb y Guru Granth Sahib. 
Dyma hefyd ffynhonnell yr athrawiaethau a’r pregethau a gyflwynir yn y Gurdwara. I Sikhiaid 
unigol, mae gan y Guru Granth Sahib ran amlwg yn eu bywyd bob dydd, gan y byddan 
nhw’n troi at y Guru Granth Sahib ynghylch llawer o faterion. Y term am hyn yw vak lao. 
Defnyddir y Guru Granth Sahib ym mhob defod newid byd. Mae’n rhaid eu cyflawni i gyd yn 
ei bresenoldeb. 
 
Fel y gallwn weld, mae gan y Guru Granth Sahib statws unigryw a rôl arbennig iawn o fewn 
Sikhiaeth. 
 



Sticky Note

Mae hwn yn ateb manwl a pherthnasol sy'n ateb gofynion penodol y cwestiwn gosod. Mae'r rhagarweiniad cryno yn gosod allan y gofynion hynny ac felly yn rhoi canllaw i'r ateb sy'n dilyn. Mae' arfer dda i ymdrin a statws yn gyntaf ac yna swyddogaeth.



Sticky Note

Mae yma ddealltwriaeth cywir a pherthnasol o'r berthynas rhwng cred ac arfer a defnydd cywir o iaith a geirfa arbenigol.



Sticky Note

Enghreifftiau neu dystiolaeth?



Sticky Note

Gwybodaeth a rhesymu dilys a defnydd da o dystiolaeth ac enghreifftiau.



Sticky Note

Enghraifft neu dystiolaeth?



Sticky Note

Cyfeiriad cywir at arferion Sikhaidd er y gallai'r pwynt fod wedi ei ddatblygu ymhellach.



Sticky Note

Enghraifft neu dystiolaeth?



Sticky Note

Mae'r ateb yn cael Band 4 - 10 marcMae'r ateb yn dangos gwybodaeth a dealltwriaeth gywir a pherthnasol.Fodd bynnag i gyrraedd yn uwch yn L4 neu L5 roedd angen i rai agweddau o'r ymateb gael eu datblygu ymhellach gan roi enghreifftiau mwy penodol neu egluro mewn mwy o fanylder.












2. (a) Esboniwch statws a swyddogaeth y Guru Granth Sahib mewn Sikhiaeth. 
[15] 


Mae’r Guru Granth Sahib yn bwysig iawn i’r Sikhiaid am ei fod yn rhoi cyfarwyddyd iddyn 
nhw ar fyw eu bywyd. Fel rheol, mae’r Guru Granth Sahib yn cael ei gadw yn y lle o 
addoliad sef y gurdwara. 
 
Mae Sikhiaid yn ystyried y Guru Granth yn Guru byw ac mae’n cynnwys holl athrawiaethau 
Guru Nanak. Fe’i rhoddir ar blatfform uchel, fel ei fod yn uwch na phawb arall. Ni ddylai 
addolwyr bwyntio eu traed i gyfeiriad y Guru Granth gan fod hyn yn cael ei ystyried yn 
amharchus. Hefyd, pan fydd addolwyr yn mynd i’r gurdwara i glywed darlleniadau’n cael eu 
darllen, ni ddylen nhw ar unrhyw gyfrif droi eu cefnau at y Guru Granth Sahib gan fod hyn 
yn cael ei ystyried yn amharchus. 
 
Mae gan y Guru Granth ei le ei hun i orffwys. Ar ôl cwblhau’r addoliad, bydd Sikhiaid yn 
cario’r Guru Granth yn uwch na’u pennau neu’n sicrhau bod y Guru Granth yn uwch na 
nhw eu hunain er mwyn ei roi yn ôl i orffwys yn ei le tan y bydd yn cael ei ddarllen y tro 
nesaf. Y tro nesaf y bydd y Guru Granth yn cael ei ddefnyddio, bydd yn cael ei gario’n uwch 
na phawb arall. Yn ystod yr addoliad, cyflwynir aberthau gan eu rhoi yn agos i’r Guru 
Granth. Mae Sikhiaid yn gwneud hyn am eu bod yn ystyried mai’r Guru Granth yw un o’r 
elfennau pwysicaf mewn Sikhiaeth. Bydd Sikhiaid yn chwifio gwyntyll uwchben y Guru 
Granth ac yn canu ac yn addoli’r Guru Granth wrth iddo gael ei gludo i’w le. Pan fydd 
Sikhiaid yn ymweld â’r gurdwara i addoli’r Guru Granth Sahib, byddan nhw’n gwneud yn 
siŵr eu bod nhw’n diosg eu hesgidiau. 
 
Mae Sikhiaid yn dilyn yr athrawiaeth a argraffwyd yn y Guru Granth ac yn credu’r hyn sydd 
ynddo. Guru Nanak oedd yn gyfrifol am roi’r Guru Granth Sahib at ei gilydd, felly mae ei 
holl athrawiaethau’n cael eu gwerthfawrogi a’u dilyn gan Sikhiaid eraill. 
 



Sticky Note

Mae hwn yn ateb elfennol iawn sy'n ateb rhai o ofynion y cwestiwn (yn bennaf statws) mewn ffordd simplistig.



Sticky Note

Rhagarweiniad elfennol iawn sydd ddim yn egluro gofynion y cwestiwn ac yn rhoi dim canllawiau i'r ateb sy'n dilyn. Nid oes ymdrech i ddiffinio statws a rol nag i wahaniaethu rhyngddynt. Byddai wedi bod llawer gwell i'r ymgeisydd yma i ymdrin a statws ac yna rol.



Sticky Note

Dim cyfeiriad uniongyrchol at y statws na rol. Dim datblygiad o'r pwyntiau a wneir. Er y gallai'r enghreifftiau fod yn berthnasol mae'r wybodaeth yn cael ei ddisgrifio mewn ffordd gyfyngedig a disgrifiadol iawn.



Sticky Note

Pam - sut mae hyn yn perthnasu a'i statws?



Sticky Note

Pam?



Sticky Note

Eto - dim cyfeiriad uniongyrchol at y cwestiwn yma.



Sticky Note

Anghywir - Guru Gobind Singh ydoedd



Sticky Note

Mae'r ateb yn cael Band 2 - 6 marc.Mae yma wybodaeth a dealltwriaeth gyfyngedig o statws y Guru Granth Sahib o fewn Sikhaeth, yn bennaf yn cael ei ddangos yn anuniongyrchol yn yr ymateb yma. Prin bod rol y Guru Granth Sahib yn cael sylw o gwbl. Mae'r ateb yn gyfyngedig o ran lled a dyfnder ac mae peth defnydd cywir o iaith a geirfa arbenigol. Mae'n ddisgrifiadol iawn o ran natur. Roedd angen i'r ymgeisydd egluro ei statws fel Guru byw, awdurdod ei neges a'i rol hollbresennol mewn arfer a defod Sikhaidd.

2. (a) Esboniwch statws a swyddogaeth y Guru Granth Sahib mewn Sikhiaeth. [15] 

2. (b)  'Dim ond dealltwriaeth o'r Guru Granth Sahib sydd ei hangen er mwyn  
bod yn Sikh.'  
Gwerthuswch y safbwynt hwn.      [15] 


 
Mae’r Guru Granth Sahib a’i athrawiaethau’n bwysig iawn mewn Sikhiaeth ac yn cael ei 
ystyried gan lawer o Sikhiaid fel yr awdurdod eithaf. Er hynny, gellir dadlau nad dim ond 
dealltwriaeth o’r athrawiaethau hyn yw’r cyfan sydd ei angen er mwyn bod yn Sikh. Beth am 
agweddau eraill ar y grefydd sy’n fwy ymarferol? Mae yna ddadleuon cryf o blaid ac yn erbyn 
y datganiad. 
 
Byddai llawer o Sikhiaid yn dadlau bod athrawiaeth y Guru Granth Sahib yn dweud mai 
sylfaen Sikhiaeth yw ffydd ac ymlyniad wrth Dduw. Dyma hefyd y sylfaen ar gyfer yr holl 
agweddau eraill o ran dilyn bywyd Sikhaidd da a dyna’r cyfan sydd angen ei ddeall mewn 
gwirionedd. Gan mai natur a diben y Guru Granth Sahib yw cael ffydd lwyr ac ymlyniad wrth 
Dduw a grym achubol Duw, yna, dyna’r cyfan sydd ei angen i fod yn Sikh da. Er enghraifft, 
mae’r Guru Granth Sahib yn dysgu Sikhiaid i fod yn anhunanol ac mai eu dyletswydd yw 
gorchfygu drygioni a thueddiadau drygionus. Hefyd, mae’n dysgu Sikhiaid mai un o’u prif 
nodau mewn bywyd yw datblygu natur ddwyfol. Trwy ddilyn yr athrawiaethau hyn bydd 
Sikhiaid yn naturiol yn byw bywyd Sikhaidd da. Mae hefyd yn rhoi goleuni i Sikhiaid ar natur 
realiti a gwerth bywyd dynol. Dyma yw sylfaen agwedd Sikhiaid at fywyd ac mae’n ei arwain i 
fyw bywyd da fel Sikh. 
 
Ar y llaw arall byddai llawer o Sikhiaid yn dadlau er nad ydyn nhw’n deall geiriau’r Guru 
Granth Sahib, eu bod nhw’n parhau i deimlo’r ymlyniad wrth Dduw. Mae hyn yn golygu y 
gallan nhw fyw bywyd Sikhaidd da heb unrhyw ddealltwriaeth o athrawiaethau’r Guru 
Granth Sahib. 
 
Byddai eraill yn dadlau fod agweddau mwy ymarferol ar gyfer bod yn Sikh da a’i fod yn 
seiliedig ar weithredoedd egwyddorol ac anhunanol. Bydden nhw’n dadlau bod 
gweithredoedd yn bwysicach na chredoau. Byddai eraill yn dadlau er mwyn bod yn Sikh da 
ei bod yn ofynnol gwisgo’r 5K, cael eich derbyn i’r grefydd ac ymrwymo i wasanaethu yn y 
gymuned. Gallai Sikhiaid honni, er bod y Guru Granth Sahib yn rhoi arweiniad gwerthfawr ar 
lawer o faterion, fod angen arweiniad ar fod yn Sikh da yn y gymdeithas gyfoes, fel y Rahit 
Maryada. 
 
I gloi, mae dadleuon dilys o blaid ac yn erbyn. Nid oes amheuaeth bod y Guru Granth 
Sahib a’i athrawiaethau yn bwysig iawn o fewn Sikhiaeth ond byddai llawer yn dadlau, er 
mwyn bod yn Sikh, fod angen deall yr athrawiaethau yn ogystal â’u rhoi ar waith. 
 
 
 
 












2. (b)  'Dim ond dealltwriaeth o'r Guru Granth Sahib sydd ei hangen er mwyn  
bod yn Sikh.'  
Gwerthuswch y safbwynt hwn.      [15] 


 
 
Er bod gan y Sikhiaid feddwl mawr o’r Guru Granth Sahib a bod parch mawr tuag ato o fewn 
Sikhiaeth, ni ellir ei ystyried fel yr unig beth pwysig ar gyfer bod yn Sikh da. Mewn Sikhiaeth, 
mae llawer o bethau sy’n gyfartal o ran pwysigrwydd. Mae seremonïau er enghraifft yn 
bwysig gan eu bod yn dweud wrthyn nhw beth i’w wneud a sut i’w gyflawni. 
 
Agwedd bwysig arall o fod yn Sikh da yw gwasanaethu’r langar ac i wneud hynny nid oes 
rhaid mynychu seremoni hyd yn oed. Mae’r langar yn cael ei wneud ar ôl yr addoliad. Gall 
unrhyw un helpu i wneud langar, mae’n rhan bwysig o’r hunaniaeth Sikhaidd, ble mae’r 
gymuned Sikhaidd yn dod ynghyd i gael pryd o fwyd. Yn y langar, nid oes neb yn cael ei 
farnu ar sail cast neu ei gosbi am beidio â bod yn bresennol. Eto, dyma agwedd bwysig ar 
fod yn Sikh gan ei fod yn eu hatgoffa bod Duw yn derbyn pawb. 
 
Mae’r gurdwara hefyd yr un mor bwysig ar gyfer Sikhiaeth â’r Guru Granth gan mai dyma’r 
lle ble mae Sikhiaid yn ymgynnull i addoli a defnyddio’r Guru Granth. Yn yr un modd mae 
gwyliau yn agwedd bwysig arall ar fod yn Sikh. Mae gwyliau fel Divali, yn atgoffa Sikhiaid o 
ddigwyddiadau pwysig yn eu hanes. Er bod cyflwyniad Guru Nanak o’r Guru Granth yn 
ddigwyddiad pwysig i Sikhiaid, eto mae llawer o athrawiaethau gan gurus Sikhaidd eraill 
sydd yr un mor bwysig. Er enghraifft, mae Sikhiaid yn cydnabod athrawiaethau pwysig Guru 
Gobind Singh. Mae’r Gurus eraill yn eu hatgoffa o’r aberthau sydd angen eu gwneud er 
mwyn parhau’n driw i’ch ffydd fel Sikh. 
 
Yn gyffredinol, dydw i ddim yn credu mai dim ond dealltwriaeth o’r Guru Granth yw’r cyfan 
sydd ei angen er mwyn bod yn Sikh da. Credaf fod llawer o agweddau ar Sikhiaeth sydd yr 
un mor bwysig. Dyma mewn gwirionedd sy’n gwneud Sikhiaeth yn unigryw - ei fod yn 
ymddangos yn fwy holistaidd. Creodd Guru Nanak athrawiaethau’r Guru Granth er mwyn 
helpu i arwain Sikhiaid, ond nid dyma’r unig agwedd bwysig ar eu ffydd. 

Band 


Amcan Asesu AA2 – Cwestiynau Rhan (b)   15 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


13-15 marc 


 


 Dadansoddiad beirniadol hyderus a gwerthusiad craff o'r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â 
nhw'n drylwyr. 


 Ceir cydlyniad, eglurder a threfn o safon ragorol yn yr ateb.  


 Safbwyntiau trylwyr, cyson a chlir wedi'u cefnogi gan resymeg a/neu dystiolaeth helaeth, fanwl. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 
 


4 


10-12 marc 


 


 Dadansoddiad pwrpasol a gwerthusiad effeithiol o'r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â 


nhw. 


 Ceir cydlyniad, eglurder a threfn o safon uchel iawn yn yr ateb.  


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 
 


3 


7-9 marc 


 


 Dadansoddiad boddhaol a gwerthusiad perthnasol o'r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd 


i’r afael â nhw'n gyffredinol. 


 Ceir cydlyniad, eglurder a threfn o safon foddhaol yn yr ateb.  


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 


2 


4-5 marc 


 


 Rhywfaint o ddadansoddiad dilys a gwerthusiad anghyson o'r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â 


nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent ond wedi'u cefnogi'n rhannol gan 


resymeg a/neu dystiolaeth. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 


 


1 


1-3 marc 


 


 Dadansoddiad sylfaenol a gwerthusiad cyfyngedig o'r mater. 


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Ceir ymgais i nodi a mynd i'r afael â'r materion a godwyd gan y cwestiwn.  


 Fawr o ymgais i gyfiawnhau'r safbwyntiau gyda rhesymeg a/neu dystiolaeth. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
 


0 
 


     Dim dadansoddiad na gwerthusiad perthnasol. 

2. (b) 'Dim ond dealltwriaeth o'r Guru Granth Sahib sydd ei hangen er mwyn  
  bod yn Sikh.' 
  Gwerthuswch y safbwynt hwn. [AA2 15] 
 
 


Efallai y bydd ymgeiswyr yn cynnwys rhai neu'r cyfan o'r canlynol, ond 
dylid rhoi credyd am bwyntiau perthnasol eraill. 


 


 Mae'r Guru Granth Sahib yn greiddiol i bob Sikh am mai dyma brif 
ffynhonnell y ffydd, y ddysgeidiaeth a'r ysbrydoliaeth. 


 Gan mai meddu ar ffydd ac ymroddiad llwyr i Dduw a phŵer achubol Duw yw 
natur a phwrpas y Guru Granth Sahib, dyma'r unig beth sydd ei angen er 
mwyn bod yn Sikh da.  


 Mae'n cynorthwyo Sikhiaid i ddeall gair Duw, a dyma yw sail bywyd Sikhaidd. 
Nid oes angen unrhyw beth arall er mwyn bod yn Sikh.  


 Prif egwyddorion anhunanoldeb, trechu tueddiadau drygionus a datblygu 
natur ddwyfol yw'r ddysgeidiaeth yn y Guru Granth Sahib, felly bydd deall y 
rhain yn sicrhau y gellir byw bywyd fel Sikh da.  


 Fodd bynnag, nid yw llawer o Sikhiaid yn deall geiriau'r Guru Granth Sahib, 
ond gallant deimlo'r ymroddiad i Dduw, felly nid yw deall y geiriau'n hanfodol.  


 Byddai rhai'n dweud mai ar sail ymarferol y dylid bod yn Sikh da, gan fyw 
bywyd ar sail egwyddor anhunanol. Dangosir ymroddiad i Dduw trwy 
wasanaethu eraill. 


 Mae angen cyflawni gweithredoedd eraill i fod yn Sikh da, fel gwisgo'r 5 K, 
cael eich derbyn ac ymrwymo i wasanaeth yn y gymuned.  


 Gellid dadlau bod angen mwy o arweiniad ar yr hyn sydd angen ei wneud er 
mwyn bod yn Sikh da yn y gymdeithas gyfoes. Mae angen ffynonellau eraill o 
awdurdod ar Sikhiaid, er enghraifft y Rahit Maryada.   


 Dim ond Sikhiaid ymroddedig sy'n gwbl ymwybodol o bob dysgeidiaeth a 
phob emyn yn y Guru Granth Sahib ac yn eu deall. Mae mwyafrif y Sikhiaid 
eraill yn gwrando ar y penillion yn cael eu siantio, ond heb ddadansoddi eu 
hystyr. Nid yw hyn o reidrwydd yn golygu nad ydyn nhw'n Sikhiaid go iawn. 


 
Yn gyffredinol, dylai ymgeiswyr drafod y dadleuon a dod i werthusiad ar 
sail rheswm sy'n ymwneud â'r mater dan sylw.  


  












2. (b)  'Dim ond dealltwriaeth o'r Guru Granth Sahib sydd ei hangen er mwyn  
bod yn Sikh.'  
Gwerthuswch y safbwynt hwn.      [15] 


 
Mae’r Guru Granth Sahib a’i athrawiaethau’n bwysig iawn mewn Sikhiaeth ac yn cael ei 
ystyried gan lawer o Sikhiaid fel yr awdurdod eithaf. Er hynny, gellir dadlau nad dim ond 
dealltwriaeth o’r athrawiaethau hyn yw’r cyfan sydd ei angen er mwyn bod yn Sikh. Beth am 
agweddau eraill ar y grefydd sy’n fwy ymarferol? Mae yna ddadleuon cryf o blaid ac yn erbyn 
y datganiad. 
 
Byddai llawer o Sikhiaid yn dadlau bod athrawiaeth y Guru Granth Sahib yn dweud mai 
sylfaen Sikhiaeth yw ffydd ac ymlyniad wrth Dduw. Dyma hefyd y sylfaen ar gyfer yr holl 
agweddau eraill o ran dilyn bywyd Sikhaidd da a dyna’r cyfan sydd angen ei ddeall mewn 
gwirionedd. Gan mai natur a diben y Guru Granth Sahib yw cael ffydd lwyr ac ymlyniad wrth 
Dduw a grym achubol Duw, yna, dyna’r cyfan sydd ei angen i fod yn Sikh da. Er enghraifft, 
mae’r Guru Granth Sahib yn dysgu Sikhiaid i fod yn anhunanol ac mai eu dyletswydd yw 
gorchfygu drygioni a thueddiadau drygionus. Hefyd, mae’n dysgu Sikhiaid mai un o’u prif 
nodau mewn bywyd yw datblygu natur ddwyfol. Trwy ddilyn yr athrawiaethau hyn bydd 
Sikhiaid yn naturiol yn byw bywyd Sikhaidd da. Mae hefyd yn rhoi goleuni i Sikhiaid ar natur 
realiti a gwerth bywyd dynol. Dyma yw sylfaen agwedd Sikhiaid at fywyd ac mae’n ei arwain i 
fyw bywyd da fel Sikh. 
 
Ar y llaw arall byddai llawer o Sikhiaid yn dadlau er nad ydyn nhw’n deall geiriau’r Guru 
Granth Sahib, eu bod nhw’n parhau i deimlo’r ymlyniad wrth Dduw. Mae hyn yn golygu y 
gallan nhw fyw bywyd Sikhaidd da heb unrhyw ddealltwriaeth o athrawiaethau’r Guru 
Granth Sahib. 
 
Byddai eraill yn dadlau fod agweddau mwy ymarferol ar gyfer bod yn Sikh da a’i fod yn 
seiliedig ar weithredoedd egwyddorol ac anhunanol. Bydden nhw’n dadlau bod 
gweithredoedd yn bwysicach na chredoau. Byddai eraill yn dadlau er mwyn bod yn Sikh da 
ei bod yn ofynnol gwisgo’r 5K, cael eich derbyn i’r grefydd ac ymrwymo i wasanaethu yn y 
gymuned. Gallai Sikhiaid honni, er bod y Guru Granth Sahib yn rhoi arweiniad gwerthfawr ar 
lawer o faterion, fod angen arweiniad ar fod yn Sikh da yn y gymdeithas gyfoes, fel y Rahit 
Maryada. 
 
I gloi, mae dadleuon dilys o blaid ac yn erbyn. Nid oes amheuaeth bod y Guru Granth 
Sahib a’i athrawiaethau yn bwysig iawn o fewn Sikhiaeth ond byddai llawer yn dadlau, er 
mwyn bod yn Sikh, fod angen deall yr athrawiaethau yn ogystal â’u rhoi ar waith. 
 
 
 
 



Sticky Note

Rhagarweiniad cryno yn gosod allan y prif fater yn y cwestiwn a drwy wneud yn rhoi canllaw clir ar gyfer datblygiad yr ateb.



Sticky Note

Enghreifftiau?



Sticky Note

Mae'r dadleuon a gyflwynir yn gyffredinol yn cael eu cefnogi gan resymu a/neu dystiolaeth foddhaol.



Sticky Note

Gallai'r pwynt yma gael ei ddatblygu ymhellach gyda thystiolaeth a/neu resymu.



Sticky Note

Rhesymu neu dystiolaeth gefnogol ar gyfer pob un o'r gosodiadau hyn?



Sticky Note

Cyfeirio at safbwyntiau gwahanol eraill a'u henghreifftio yn fyr. Defnydd cywir o iaith a geirfa grefyddol, er yma gellid bod wedi defnyddio cyfeiriad penodol o'r Rahit Maryada.



Sticky Note

Casgliad cryno sydd angen ei ddatblygu ymhellach.



Sticky Note

Mae'r ateb yn cael Band 4 - 10 marc.Mae'n ateb cytbwys sy'n archwilio gwahanol safbwyntiau a dadleuon ynglyn a'r mater a godwyd. Mae angen dadansoddiad mwy pwrpasol agwerthusiad effeithiol  i gyrraedd y lefelau uwch.












2. (b)  'Dim ond dealltwriaeth o'r Guru Granth Sahib sydd ei hangen er mwyn  
bod yn Sikh.'  
Gwerthuswch y safbwynt hwn.      [15] 


 
 
Er bod gan y Sikhiaid feddwl mawr o’r Guru Granth Sahib a bod parch mawr tuag ato o fewn 
Sikhiaeth, ni ellir ei ystyried fel yr unig beth pwysig ar gyfer bod yn Sikh da. Mewn Sikhiaeth, 
mae llawer o bethau sy’n gyfartal o ran pwysigrwydd. Mae seremonïau er enghraifft yn 
bwysig gan eu bod yn dweud wrthyn nhw beth i’w wneud a sut i’w gyflawni. 
 
Agwedd bwysig arall o fod yn Sikh da yw gwasanaethu’r langar ac i wneud hynny nid oes 
rhaid mynychu seremoni hyd yn oed. Mae’r langar yn cael ei wneud ar ôl yr addoliad. Gall 
unrhyw un helpu i wneud langar, mae’n rhan bwysig o’r hunaniaeth Sikhaidd, ble mae’r 
gymuned Sikhaidd yn dod ynghyd i gael pryd o fwyd. Yn y langar, nid oes neb yn cael ei 
farnu ar sail cast neu ei gosbi am beidio â bod yn bresennol. Eto, dyma agwedd bwysig ar 
fod yn Sikh gan ei fod yn eu hatgoffa bod Duw yn derbyn pawb. 
 
Mae’r gurdwara hefyd yr un mor bwysig ar gyfer Sikhiaeth â’r Guru Granth gan mai dyma’r 
lle ble mae Sikhiaid yn ymgynnull i addoli a defnyddio’r Guru Granth. Yn yr un modd mae 
gwyliau yn agwedd bwysig arall ar fod yn Sikh. Mae gwyliau fel Divali, yn atgoffa Sikhiaid o 
ddigwyddiadau pwysig yn eu hanes. Er bod cyflwyniad Guru Nanak o’r Guru Granth yn 
ddigwyddiad pwysig i Sikhiaid, eto mae llawer o athrawiaethau gan gurus Sikhaidd eraill 
sydd yr un mor bwysig. Er enghraifft, mae Sikhiaid yn cydnabod athrawiaethau pwysig Guru 
Gobind Singh. Mae’r Gurus eraill yn eu hatgoffa o’r aberthau sydd angen eu gwneud er 
mwyn parhau’n driw i’ch ffydd fel Sikh. 
 
Yn gyffredinol, dydw i ddim yn credu mai dim ond dealltwriaeth o’r Guru Granth yw’r cyfan 
sydd ei angen er mwyn bod yn Sikh da. Credaf fod llawer o agweddau ar Sikhiaeth sydd yr 
un mor bwysig. Dyma mewn gwirionedd sy’n gwneud Sikhiaeth yn unigryw - ei fod yn 
ymddangos yn fwy holistaidd. Creodd Guru Nanak athrawiaethau’r Guru Granth er mwyn 
helpu i arwain Sikhiaid, ond nid dyma’r unig agwedd bwysig ar eu ffydd. 
 
 
 
 
 
 



Sticky Note

Mae'r ateb wedi adnabod y rhan fwyaf o'r materion a godir gan y cwestiwn ac mae ymgais foddhaol wedi ei wneud i ymdrin a'r rhan fwyaf ohonynt.



Sticky Note

Gallai'r rhagarweiniad fod wedi ei ddatblygu ymhellach i egluro y prif faterion godir gan y cwestiwn. Mae'n arfer dda i ymdrin yn gyntaf gyda dadleuon/enghreifftiau/tystiolaeth sy'n cefnogi y gosodiad a roddir.



Sticky Note

Mae'r ddadl a gyflwynir yn ddilys ac yn cael ei gefnogi'n foddhaol gan resymu perthnasol a thystiolaeth gywir.



Sticky Note

Yn bennaf defnydd cywir o iaith a geirfa arbenigol.



Sticky Note

Casgliad cryno a pherthnasol. Yn gyffredinol o fewn yr answer mae yna ddadansoddiad boddhaol a gwerthusiad perthnasol o'r mater.



Sticky Note

Mae'r ateb yn cael Band 3 - 8 marc.Prif wendid yr ateb yw nad yw'n gytbwys. Mae'r holl ddadleuon a'r dystiolaeth/enghreifftiau yn canolbwyntio ar pam mai nid dealltwriaeth o'r Guru Granth Sahib yw'r unig beth sydd ei angen i fod yn Sikh. Mae angen safbwyntiau gwahanol megis y Guru Granth  yn brif ffynhonell ffydd, dysgeidiaethau ac ysbrydoliaeth. 

(b) 'Dim ond dealltwriaeth o'r Guru Granth Sahib sydd ei hangen er mwyn 
bod yn Sikh.' 
Gwerthuswch y safbwynt hwn. [15] 

